
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծը բխում է` «Հայաստանի դահուկային սպորտի ֆեդերացիա» և «Գեղասահքի ֆեդերացիա» ՀԿ-ներին 2022 թվականի ձմեռային օլիմպիական խաղերի վարկանիշային մրցաշարերին, «Հայաստանի ձյուդոյի ֆեդերացիա» ՀԿ-ին՝ մինչև 23 տարեկանների  ձյուդոյի   Եվրոպայի առաջնությանը, «Հայաստանի սամբոյի ֆեդերացիա» ՀԿ-ին՝ աշխարհի առաջնությանը, իսկ «Հայաստանի վոլեյբոլի ֆեդերացիա» ՀԿ-ին՝ վոլեյբոլի Արևելյան Եվրոպայի երկրների  մինչև 18 տարեկան տղաների առաջնության ընտրական 1-ին փուլին նախապատրաստվելու և մասնակցելու նպատակով  լրացուցիչ գումար տրամադրելու անհրաժեշտությունից:
 (բացվածքը ըստ ֆեդերացիաների կցված է):
 Ընթացիկ իրավիճակը և խնդիրները.
[bookmark: _GoBack]Հաշվի առնելով այն հանգամանքը, որ 2022 թվականի Պեկինի ձմեռային օլիմպիական խաղերին ընդառաջ անց են կացվելու դահուկային սպորտի և գեղասահքի վարկանիշային  մրցաշարեր, ինչպես նաև 2021 թվականի ձյուդոյի մինչև 23 տարեկանների Եվրոպայի և սամբոյի աշխարհի առաջնությունները և վոլեյբոլի Արևելյան Եվրոպայի երկրների մինչև 18 տարեկան տղաների ընտրական 1-ին փուլը Covid-19 համավարակի պատճառով տեղափոխվել  են 2021 թվականի  հոկտեմբեր-նոյեմբեր ամիսներ և  տարվա ընթացքում ի հայտ են եկել կորոնավիրուսի թեստերի հանձնման և  ավիատոմսերի արժեքների  կրկնակի թանկացման հետ կապված ծախսեր՝ ուստի անհրաժեշտություն է առաջացել (2021 թ․ նշված ֆեդերացիաներին նախատեսված տարեկան գումարները սպառվել են) մինչև 2021 թվականի ավարտը 2021 թ․օրացուցային պլանով նախատեսված միջոցառումներին նախապատրաստման և մասնակցության համար՝ վերոնշյալ ֆեդերացիաներին տրամադրել լրացուցիչ ֆինանսավորում, որի ընդհանուր գումարը կկազմի 37,054․9 հազար դրամ:
Կարգավորման նպատակը և բնույթը.
Նախագծով նախատեսված հասարակական կազմակերպությունները կստանան հնարավորություն՝ նախապատրաստվելու և մասնակցելու 2022 թվականի Պեկինի ձմեռային օլիմպիական խաղերին ընդառաջ դահուկային սպորտի և գեղասահքի վարկանիշային  մրցաշարերին, ինչպես նաև 2021 թվականի ձյուդոյի մինչև 23 տարեկանների Եվրոպայի առաջնությանը, սամբոյի աշխարհի առաջնությանը և վոլեյբոլի Արևելյան Եվրոպայի երկրների  մինչև 18 տարեկան տղաների առաջնության ընտրական 1-ին փուլին։
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության  աշխատակիցները: 
  Իրավական ակտի կիրարկման դեպքում ակնկալվող արդյունքը.
«Հայաստանի դահուկային սպորտի ֆեդերացիա» ՀԿ-ի, «Գեղասահքի ֆեդերացիա» ՀԿ-ի ՀՀ հավաքական թիմերի կողմից վարկանիշային  մրցաշարերին մասնակցություն, ինչպես նաև 2021 թվականի ձյուդոյի մինչև 23 տարեկանների Եվրոպայի առաջնությանը, սամբոյի աշխարհի առաջնությանը, վոլեյբոլի Արևելյան Եվրոպայի երկրների  մինչև 18 տարեկան տղաների առաջնության ընտրական 1-ին փուլին մասնակցություն,  արդյունքների բարելավում, մրցանակային տեղերի գրավում:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2021 թվականի պետական բյուջեի մասին» ՀՀ օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի, իսկ անհրաժեշտ 37,054․9 հազար դրամը կտրամադրվի ՀՀ 2021 թվականի պետական բյուջեով ՀՀ ԿԳՄՍ նախարարությանը նախատեսված ընդհանուր միջոցհատկացումների հաշվին։
Առաջարկվում է նվազեցնել  1041 «Մեծ նվաճումների սպորտ»  ծրագրի. 
-11003  «Ադապտիվ սպորտին առնչվող ծառայություններ» միջոցառումից 5569,8 հազար դրամ։ Տնտեսումը առաջացել է կատարված ծախսերի արդյունքում, բոլոր միջոցառումները անց են կացվել, բացի խուլերի ՀՀ  ֆուտզալի առաջնությունից և Վրաստանի Կույրերի Միության և Հայաստանի Կույրերի Միավորման շախմատի և 100 վանդականոց շաշկու թիմային անհատական առաջնությունից, որոնք չեն կայացել COVID-19 պատճառով։ Միջոցառման արդյունքային չափորոշիչները նվազեցված են նախագծի համապատասխան հավելվածում։
-11006 «Նավամոդելային սպորտի զարգացում» միջոցառումից 5001,3 հազար դրամ, միջոցառումը չի կայացել COVID-19 պատճառով։ Միջոցառման արդյունքի չափորոշիչները նվազեցված են նախագծի համապատասխան հավելվածում։
-12003 «Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառումից 5801,9 հազար դրամ, միջոցառումն իրականացվում է համաձայն ՀՀ ԿԳՄՍ նախարարի հրամանի։ Միջոցառման արդյունքի չափորոշիչները մնում են անփոփոխ։
Առաջարկվում է նվազեցնել  նաև 1115 «Երիտասարդության ծրագիր»  ծրագրի.
-11001 «Երիտասարդական պետական քաղաքականությանն ուղղված ծրագրեր և միջոցառումներ» միջոցառումից 10794,6 հազար դրամ։ Գումարը առաջացել է դրամաշնորհային և գնման պայմանագրերի կնքման արդյունքում գոյացած տնտեսումներից։ Միջոցառման արդյունքի չափորոշիչները մնում են անփոփոխ։
-11002 «Երիտասարդական ծրագրերի շրջանակներում թրաֆիքինգի դեմ պայքարի միջոցառումներ» միջոցառումից 885,0 հազար դրամ։ Գումարը առաջացել է գնման պայմանագրերի կնքման արդյունքում գոյացած տնտեսումներից։ Միջոցառման արդյունքի չափորոշիչները մնում են անփոփոխ։
-11003 «ՀՀ տարվա երիտասարդական մայրաքաղաք» միջոցառումից 826,0 հազար դրամ։ Գումարը առաջացել է գնման պայմանագրերի կնքման արդյունքում գոյացած տնտեսումներից։ Միջոցառման արդյունքի չափորոշիչները մնում են անփոփոխ։
-11005 «ՀՀ մարզերում երիտասարդների ինքնազարգացման, սոցիալական ձեռներեցության, մշակութային-ժամանցային միջավայրերի ապահովման, նորարարական կենտրոնների ձևավորման նախագծերի և միջոցառումների իրականացում» միջոցառումից 8176,3 հազար դրամ։ Գումարը առաջացել է դրամաշնորհային պայմանագրերի կնքման արդյունքում գոյացած տնտեսումներից։ Միջոցառման արդյունքի չափորոշիչները մնում են անփոփոխ։
	1041 «Մեծ նվաճումների սպորտ» և 1115 «Երիտասարդության ծրագիր»  ծրագրերի միջոցառումների նվազեցումից հետո մինչև 2021 թվականի ավարտը նոր ֆինանսական պարտավորություններ չեն առաջանալու։
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեի ծախսերի և եկամուտների փոփոխություններ չեն առաջանում:
1041 ծրագրի «11001. ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառումը հանդիսանում է գոյություն ունեցող միջոցառում, ուստի 2021 թվականի պետական բյուջեով վերջինիս համար արդյունքային ցուցանիշներ արդեն իսկ սահմանված են և լրացուցիչ ցուցանիշներ սահմանելու անհրաժեշտություն չկա, իսկ հաշվի առնելով այն հանգամանքը, որ նախագծով առաջարկվող ֆեդերացիաների օրացուցային պլաններում փոփոխություններ չի կատարվում, ուստի միջոցառման արդյունքի չափորոշիչները ևս չեն փոփոխվում:
«Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
       Չկան:
